
Koalicioni i OJQ-ve pér Mbrojtien e
Fémijéve éshté njé koalicion i pérbéré
nga 35 organizata jo geveritare
vendore dhe ndérkombétare té cilat
punojné né fushén e mbrojtjes sé
fémijéve, me mision té pérbashkét
avokimin pér mbrojtjen e té drejtave té
fémijéve né Kosové.

Né kuadér té KOMF veprojné katér
grupe tematike, té cilat punojné né
sektorét e mbrojtjes, arsimit,
shéndetésisé dhe fugizimit t¢ KOMF.

Njé nga kéto grupe éshté Grupi
Tematik pér Mbrojtjen e té Drejtave té
Fémijéve né Shéndetési. Ky grup
pérbéhet nga organizatat anétare dhe
partneré té jashtém té KOMF, té cilét
marrin pjesé né grup né pérputhje me
profilin e tyre, ekspertizén, fushén e
veprimit dhe até té interesit.

Kjo politiké rekomanduese u hartua
nga Grupit Tematik pér Mbrojtjen e té
Drejtave té FEémijéve né Shéndetési.



Pérmbledhje

Céshtjet prioritare té adresuara né
kété politiké rekomanduese

Gjidhénia, imunizimi dhe pérmirésimi i
shérbimeve shéndetésore pér fémijét né
kujdesin parésor

Shérbimet shéndetésore pér fémijét né
kujdesin sekondar dhe terciar

Shérbimet shéndetésore pér
fémijét e komuniteteve

Mbrojtja e fémijéve nga abuzimi me narkotiké,
duhani, alkooli dhe pijet energjike

Mbrojtja e shéndetit mendor té
fémijéve

Mbrojtja e fémijéve nga ndotja
e ajrit

Furnizimi me barna dhe Lista e
Barnave Esenciale

Ligji pér Sigurime Shéndetésore

Integrimi i shérbimeve shéndetésore
me shérbimet arsimore dhe sociale

Blerja e shérbimeve shéndetésore
nga sektori jo qeveritar dhe privat

PERMBLEDHJE

Koalicioni i OJQ-ve pér Mbrojtjen e Fémijéve — KOMF, i cili pérfagéson 35 organizata
jo geveritare gé punojné né fushén e mbrojtjes sé té drejtave té fémijéve, pérmes
késaj politike rekomanduese, kérkon vendosjen e shéndetit té fémijéve né gendér té
prioriteteve dhe té veprimeve né kuadér té Ministrisé sé Shéndetésisé dhe Drejtorive
Komunale pér Shéndetési.

KOMF vleréson pérpjekjet e Ministrisé s& Shéndetésisé pér hartim dhe plotésim —
ndryshim té legjislacionit, por konsideron se investimet e uléta né sektorin e
shéndetésisé pengojné zbatimin e legjislacionit duke rrezikuar shéndetin e fémijéve.

KOMF po ashtu kupton dhe éshté i vetédijshém pér faktin se shéndetésia né Kosové
po pérballet me shumé véshtirési, sidomos me gjendjen e krijuar nga Covid-19.
Megjithaté duke patur parasysh ndjeshmériné fizike dhe psikologjike qé karakterizon
fémijét si genie né zhvillim, KOMF kérkon vémendje dhe ndérhyrje t& menjéhershme
né céshtjet e adresuara né kété politiké, me géllim mbrojtjen e shéndetit té fémijéve.

KOMF rekomandon fugishém Ministriné e Shéndetésisé dhe Drejtorité Komunale pér
Shéndetési gé té rrisin investimet né sektorin e shéndetésisé, me (¢éllim
implementimin dhe zbatimin e reformave dhe politikave né kété sektor, té cilat
ndikojné né sigurimin e shérbimeve cilésore pér fémijé.

E drejta e fémijés pér trajtim shéndetésor garantohet si me Konventén
Ndérkombétare pér té Drejtat e Fémijés, ashtu dhe me legjislacionin e Kosovés.
Fémijét kané té drejtén pér té gézuar njé gjendje shéndetésore sa mé té miré dhe pér
té pérfituar nga shérbimet shéndetésore.



07

CESHTJET PRIORITARE

Gjidhénia, imunizimi dhe shérbimet shéndetésore pér fémijét né kujdesin parésor

Shérbimet shéndetésore pér fémijét né kujdesin sekondar dhe terciar

Shérbimet shéndetésore pér fémijét e komuniteteve

Mbrojtja e fémijéve nga abuzimi me narkotik&, duhani, alkooli dhe pijet energjike

Mbrojtja e shéndetit mendor té fémijéve

Mbrojtja e fémijéve nga ndotja e ajrit

Furnizimi me barna dhe Lista e Barnave Esenciale

Ligji pér Sigurime Shéndetésore

Integrimi i shérbimeve shéndetésore, sociale dhe arsimore

Blerja e shérbimeve shéndetésore nga sektori jo geveritar dhe privat




Gjidhénia, imunizimi dhe pérmirésimi i

shérbimeve shéndetésore pér féemijét né
kujdesin parésor

Sipas raportit “Treguesit kryesoré té Anketés sé Grupimeve té Treguesve té
Shuméfishté — MICS” té publikuar né Néntor 2020 nga Agjencia e Statistikave té
Kosovés dhe zyra e UNICEF né Kosové, vetém 32% e té porsalindurve ushgehen me
gji brenda orés sé paré pas lindjes, ndérsa té ushqyerit vetém me gji éshté prevalent
vetém pér 29% té fémijéve nén moshén 6 muajsh, té dhéna kéto gé shfaqin nivel
mjaft t& ulét té ushqgyerjes me gji.

Bazuar né té dhénat e MICS, 73% e fémijéve té moshés 24 - 26 muaj né Kosové kané
marré té gjitha vaksinat sipas kalendarit té imunizimit. Statusi ekonomik i familjes
éshté i lidhur me vaksinimin e ploté: 4 né 5 fémijé té moshés 24 - 35 muaj gé jetojné
né familjet mé té pasura né Kosové jané plotésisht té vaksinuar, krahasuar me 3 né 5
fémijé qé jetojné né familjet mé té varfra. Té dhénat e organizatave anétare t& KOMF,
tregojné se gjendja me imunizimin e fémijéve éshté pérkeqésuar edhe mé shumé
gjaté vitit 2020, kjo pér shkak té frikés sé prindérve nga infektimi me Covid-19.

Té dhénat nga Raporti MICS tregojné 3 nga 4 té porsalindur né popullsiné e
pérgjithshme kané pasur vizita shéndetésore postnatale te ofruesit e kujdesit
shéndetésor brenda javés sé paré pas lirimit nga institucioni shéndetésor, pérderisa 1
nga 3 kané pasur vizita shéndetésore postnatale pas javés sé paré pas lirimit. 6% e
té porsalindurve nuk kané pasur vizita shéndetésore postnatale pas lirimit nga spitali,
pérderisa pérgindja e nénave gé nuk kané pasur vizita shéndetésore ishte mé e larté
me 39%.°

Né disa prej Qendrave té Mjekésisé Familjare né disa komuna ka mungesé té
gjinekologéve dhe pediatérve, kjo pér shkak té shuarjes sé pozitave té specializuara
né kujdesin parésor. Né raste té tilla pacientét kané problem té shkojné né komuna té
médha pér té marré shérbimet gjinekologjike. Kjo sidomos éshté problematiké né
zonat mé té thella, si¢c éshté Komuna e Dragashit gé aktualisht nuk ka gjinekolog dhe
pacientet kané problem té shkojné pér kontrolle shéndetésore né Komunén e
Prizrenit.

1

Té dhéna nga Balkan Sunflowers Kosova

2 Treguesit kryesoré té Anketés sé Grupimeve té Treguesve té Shuméfishté — MICS” té publikuar né Néntor 2020 nga Agjencia e Statistikave té Kosovés dhe zyra e

UNICEF né Kosové.

Gjithashtu, prioritet dhe réndési té vecanté gjaté ofrimit té shérbimeve shéndetésore

duhet t'i kushtohet fémijéve té cenueshém si fémijéve pa kujdes prindéror, viktima té
dhunés né familje, viktima té abuzimit, fémijéve né situaté rruge, fémijéve viktima té
trafikimit dhe fémijéve me aftési té kufizuara. Sipas informacioneve té organizatave
anétaréve té KOMF, kéta fémijé jo gjithmoné kané prioritet dhe marrin shérbimet e
nevojshme shéndetésore.

REKOMANDIME:

ﬂ Investimi né pérmirésimin e shérbimeve shéndetésore pér fémijét né kujdesin
parésor, rritja e imunizimit dhe gjidhénies, duke kontribuar késhtu drejtpérdrejt né
shéndetin dhe zhvillimin e fémijéve.

[: Intensifikimi i programit té vizitave né shtépi nga Qendrat e Mjekésisé Familjare
né té gjitha komunat e Kosovés, pér té mundésuar vaksinimin né shtépi
(vaksinimin deré mé deré), mbéshtetjen e praktikave té gjidhénies, té ushqgyerit e
shéndetshém si dhe identifikimin e problemeve shéndetésore tek fémijét, duke
kontribuar késhtu drejtpérdrejté né shéndetin dhe zhvillimin e fémijéve.

ﬂ Shtrirja e programit té vizitave né shtépi nga Qendrat e Mjekésisé Familjare né
komunat ku programi nuk funksionon aktualisht. Programi i vizitave né shtépi
aktualisht operon né 22 komuna té Kosovés.’

n Zgjerimi dhe promovimi i modelit té Qendrave Informuese pér Shéndetin e Gruas
(QIShG — Klasat pér néna) pér té promovuar edukimin shéndetésor, shéndetin e
nénave gjaté shtatzénisé, gjidhénien, vaksinimin dhe rritjen e shéndetshme.
Aktualisht programi i QIShG funksionon né Klinikén Obstetrike Gjinekologjike né
Prishtiné dhe né QMF dhe QKMF né 12 komuna.’

n Ofrimi i shérbimeve gjinekologjike té paktén njé heré né javé tek komunat e
zonave mé té thella pér pacientet né gendrat e kujdesit parésor. Pér shembull,
gjinekologu nga Komuna e Prizrenit, njé heré né javé té vizitojé Qendrén e
Mjekésisé Familjare né Dragash pér té ofruar shérbime pér graté paciente.

4 Komunat me shumicé shqiptare ku programi implementohet aktualisht jané: Mitrovicé, Gjakové, Dragash, Gjilan, Ferizaj, Fushé Kosové, Obilig, Lipjan, Prizren, Shtime,

Kacanik, Viti, Kamenicé, Han i Elezit, Vushtrri, Drenas, Skenderaj, Istog, Pejé, Junik, Kliné dhe Degan.

5 Ferizaj, Mitrovicé, Kacanik, Kliné, Prizren, Dajkovc, Pejé, Obiliq, Gjilan, Kamenicé, Hani i Elezit dhe Lipjan.

:] Ministria e Shéndetésisé duhet té propozojé ndryshimet ligjore drejt Ministrisé sé

Drejtésisé dhe Ministrisé sé Financave, Punés dhe Transfereve, duke paraparé

masa ndéshkuese pér prindérit té cilét neglizhojné dhe refuzojné vaksinimin e

fémijéve. Modele té tilla mund té merren nga shtete té Europés, ku mos-vaksinimi

i fémijéve nga prindérit cilésohet si neglizhim shéndetésor dhe dénohet me gjobé.

Gjithashtu, rekomandohet vendosja e vaksinimit té& fémijéve si kusht pér

regjistrim né shkollé dhe si kriter né kuadér té Ligjit té ri 2003/15 pér Skemén e
Ndihmés Sociale, i cili Eshté né proces té plotésim-ndryshimit.

[: Ofrimi i shérbimeve shéndetésore me prioritet pér fémijét pa kujdes prindéror,
viktima té dhunés né familje, viktima té abuzimit, fémijéve né situaté rruge,
fémijéve viktima té trafikimit dhe fémijéve me aftési té kufizuara.



Shérbimet shéndetésore pér féemijét né

kujdesin sekondar dhe terciar

Né Kosové nuk béhet “screening test” te té posalindurit né institucionet publike
shéndetésore. Ky test diagnostikon njé séré sémundjesh menjéheré pas lindjes sé
foshnjés gé mundéson trajtimin e sémundjeve me kohé.

Problematiké né kujdesin sekondar dhe terciar mbetet mbingarkesa e punés né
klinikat e pediatrisé. Klinika e Pediatrisé né Qendrén Klinike Universitare né Kosové
né vazhdimési éshté e mbingarkuar dhe punon me kapacitete té kufizuara. Sipas
raportit té Klinikés sé& Pediatrisé, vetém gjaté njé jave né muajin Gusht 2021, Klinika
ka trajtuar 1,163 fémijé. Nga numri i pérgjithshém i rasteve, 785 kané gené vizita mé
kuadér té Emergjencés Pediatrike, kurse 378 vizita né ambulancat specialistike.
Brenda javés pér trajtim spitalor jané pranuar 206 fémijé’ Bazuar né komunikimet me
prindér dhe organizatat anétare té€ KOMF, né kété kliniké ka raste gé dy fémijé
trajtohen né njé shtrat pér shkak t&€ mungesés sé hapésirés dhe kushteve.

Pérvec késaj, né kété kliniké ka numér té vogél té personelit shéndetésor né raport
me numrin e pacientéve fémijé. Pér shkak té kufizimeve né burime njerézore,
personeli shéndetésor éshté tejet i ngarkuar né ofrim té shérbimeve shéndetésore pér
pacientét fémijé. Kjo bén qé cilésia e shérbimeve shéndetésore pér fémijét té ulet.

Funksionalizimi i ploté i spitalit té ri kirurgjik-pediatrik i cili u hap né muajin Gusht
2021 pritet té pérmirésojé pérkujdesin shéndetésor té fémijéve né Kosové. Spitali
pritet té integrojé shérbimet e emergjencave pediatrike mjekésore, ato té traumés,
shérbimet e rikuperimit, ambulancave specialistike, pediatrike dhe kirurgjike, sallat e
operacioneve urgjente e té tjeré. Megjithaté duke paré mbingarkesén dhe numrin e
vogél té stafit, rritfa e burimeve njerézore dhe riorganizimi i punés éshté i
domosdoshém.

6
https://shskuk.rks-gov.net/News/SingleNews/7923


https://shskuk.rks-gov.net/News/SingleNews/7923

12

REKOMANDIME:

ﬂ Realizimi i “screening test” te té posalindurit né institucionet publike dhe private
shéndetésore pér diagnostikim té sémundjeve potenciale.

ﬂ Rritja e numrit té personelit shéndetésor né Klinikén e Pediatrisé me qgéllim té
ofrimit té shérbimeve mé cilésore pér fémijét.

ﬂ Funksionalizimi i ploté i Spitalit té ri kirurgjik — pediatrik né kuadér té Qendrés
Klinike Universitare té Kosovés.




Shérbimet shéndetésore pér femijét e

komuniteteve

Komunitetet Rom, Ashkali dhe Egjiptian kané sfida té shumta né marrjen e
shérbimeve té kujdesit shéndetésor, sikurse: varféria, blerja e barnave, diskriminimi,
mungesa e dokumenteve té identifikimit, mungesa e informacionit dhe edukimit
shéndetésor et;.

Sipas raportit MICS, vlerésohet se 16 fémijé nén moshén 5 vjecare vdesin pér cdo
1000 lindje té gjalla. Kjo shifér éshté pothuajse dy heré mé e larté né mesin e
fémijéve gé jetojné né komunitetet Rom, Ashkali dhe Egjiptian, me 27 fémijé qé
vdesin pér ¢cdo 1000 lindje té gjalla.

Sa i pérket shéndetit té nénés, edhe pse pothuajse té gjitha graté né popullsiné e
pérgjithshme jané kontrolluar katér heré apo mé shumé para lindjes nga cilido ofrues
i kujdesit shéndetésor, kjo ka ndodhur vetém pér 3 nga 4 gra (é jetojné né
komunitetet Rom, Ashkali dhe Egjiptian. Boshlléku ka gené mé i madh pér graté e
komunitetit Rom, Ashkali dhe Egjiptian qé jetojné né zona rurale.

Sipas Raportit té organizatés Balkan Sunflowers Kosova, mbi gjendjen shéndetésore
té komuniteteve Rom, Ashkali dhe Egjiptian né Komunén e Fushé Kosovés, Shtimes,
Obiliqit dhe Gracanicés, 16 % té té porsalindurve dhe 63% té nénave nga komunitetet
Rom, Ashkali dhe Egjiptian nuk kané pasur vizita shéndetésore postnatale pas lirimit
nga spitali. Sipas kétij raporti, 60.94% e grave né Fushé Kosové dhe 71.15% né
Obiliq, nuk e vizitonin rregullisht gjinekologun. Bazuar né té dhénat e kétij raporti, mbi
50% e té anketuarve, jané pérgjigjur gé nuk ju nevojitet gjinekologu.

Shkalla e natalitetit né komunitetet Rom, Ashkali dhe Egjiptian mbetet e larté nga viti
né vit. Jané 43 (7.5%) gra shtatézéna nga 574 familje té anketuara né katér komuna.
Nga ky numér, 15 nga to jané nén moshén 18 vjecare.’

7 Raport mbi gjendjen shéndetésore té komuniteteve Rom, Ashkali dhe Egjiptian né Komunén e Fushé Kosovés, Shtimes, Obiligit dhe Gracganicés, Balkan Sunflowers
Kosova, http://www.balkanSunflowers.org/site/assets/files/1154/raporti_shqip_final.pdf


http://www.balkansunflowers.org/site/assets/files/1154/raporti_shqip_final.pdf

Vetém 38% e fémijéve gé jetojné né komunitetet Rom, Ashkali dhe Egjiptian jané
vaksinuar plotésisht. Krahasuar me 73% e fémijéve né popullatén e pérgjithshme qé
kané marré té gjitha vaksinat sipas kalendarit pér imunizim, pérqgindja e ulét prej 38%
e vaksinimit t&é fémijéve nga komunitet éshté tejet shgetésuese’ Sipas njé monitorimi
té béré gjaté vitit 2020 né 12 komuna té Kosovés’ nga organizata anétare e KOMF,
Balkan Sunflowers Kosova, vetém 41% e fémijéve nga komunitetet Rom, Ashkali dhe
Egjiptian ishin vaksinuar.

Komunitetet Rom dhe Ashkali vuajné nga njé prevalencé e larté e té ushqgyerit
joadekuat dhe té pamjaftueshém, gjé gé& kontribuon né shéndetin e dobét dhe
jetégjatésiné te shkurtér. Né komunitetet Rom, Ashkali dhe Egjiptian né Kosové, ¢do i
7-ti fémijé nén 5 vje¢ ka ngecje né rritje. 1 né 14 fémijé nén 5 vjeg gé jetojné né
komunitetet Rom, Ashkali dhe Egjiptian né Kosové jané nén peshé. Dukuria e
nénpeshés zvogélohet me pasuriné e ekonomisé familjare dhe nivelin e arsimimit té
nénés. Pérderisa 8% e fémijéve té moshés 2-17 vjecare né popullsiné e pérgjithshme
u raportua se kishin véshtirési funksionale né té paktén njé fushé, njé pérqgindje mé e
larté u raportua né mesin e fémijéve té késaj moshe qé jetojné né komunitetet Rom,
Ashkali dhe Egjiptian, pérkatésisht 14%.""

Bazuar né té dhénat e mésipérme, konstatohet se sa i1 pérket pérkujdesjes
shéndetésore ka diskrepancé té madhe né mes té fémijéve Q& jetojné né
komunitetet Rom, Ashkali dhe Egjiptian dhe fémijéve nga popullsia e pérgjithshme.
Ministria e Shéndetésisé duhet té rishikojé strategjité pér pérfshirjen e komuniteteve,
me fokus tek shéndeti i nénave dhe fémijéve (p.sh. vizitat neonatale té shtatzénave,
imunizimi tek fémijét, ushqyerja e shéndetshme, kontrollet postnatale etj.).

8 Treguesit kryesoré té Anketés sé Grupimeve té Treguesve té Shuméfishté — MICS” té publikuar né Néntor 2020 nga Agjencia e Statistikave té Kosovés dhe zyra e
UNICEF né Kosové.

9 Mitrovicé, Podujevé, Obiliq, Fushé Kosové, Lipjan, Shtime, Ferizaj, Gjilan, Kliné, Istog, Pejé, Prizren.

0 Treguesit kryesoré té Anketés sé Grupimeve té Treguesve té& Shuméfishté — MICS” té publikuar né Néntor 2020 nga Agjencia e Statistikave t& Kosovés dhe zyra e
UNICEF né Kosoveé.

REKOMANDIME:

Prioritizimi i shéndetit té nénave dhe fémijéve né kuadér té Strategjisé dhe Planit
té Veprimit Nacional dhe poashtu né planet lokale té veprimit né komunat ku
jetojné komunitetet.

Sigurimi i kujdesit parésor shéndetésor pér nénat dhe fémijéve para, gjaté dhe
pas lindjes.

Rritja e numrit té vizitave shtépiake pér té mundésuar vaksinimin deré mé deré,
mbéshtetjen e té ushqyerit té shéndetshém dhe identifikimin e fémijéve me
véshtirési funksionale.

Ministria e Shéndetésisé dhe komunat té parashohin indikatoré dhe ndajné
buxhet specifik né kuadér té formulés sé financimit pér shéndetési pér té trajtuar
céshtjet shéndetésore né komunitetet Rom, Ashkali dhe Egjiptian.

Informimi, ndérgjegjésimi dhe edukimi shéndetésor pérmes fushatave pér
pérmirésimin e praktikave shéndetésore, planifikim familjar, shéndetin riprodhues
dhe marrjen e shérbimeve shéndetésore.

Pérmirésimi i sistemit t&€ monitorimit dhe inspektimit té€ shérbimeve té ofruara pér
komunitetet Rom, Ashkali dhe Egjiptian.



Mbrojtja e fémijéve nga abuzimi me

narkotiké, duhani, alkooli dhe pijet
energjike

Né bazé té instrumentit monitorues ndérkombétar “Indeksi pér Mbrojtjen e Fémijés”,
Kosova ka shé&nuar njé rezultat shumé té ulét prej 0,396 nga rezultati i mundshém
prej 1.0 né parandalimin, mbrojtjen dhe rehabilitimin e fémijéve viktima té abuzimit
me narkotiké.

Kosova nuk ofron shérbime té vecanta té rehabilitimit pér fémijét viktima té abuzimit
me narkotiké; kéto shérbime ofrohen né kuadér té shérbimeve té pérgjithshme té
trajtimit té té rriturve gé pérdorin narkotiké. Klinika Psikiatrike e Qendrés Klinike
Universitare té Kosovés ka improvizuar njé repart té posacém pér trajtimin e varésisé
por ky repart éshté i dedikuar pér pacientét e rritur, edhe pse ai trajton edhe fémijét
duke gené se nuk ekziston asnjé objekt tjetér né dispozicion ose repart i veganté pér
fémijét. Kjo njési nuk éshté e pérshtatshme pér fémijét dhe nuk éshté mjedis migésor
dhe i sigurté pér ta.

Trajtimi shéndetésor né QKUK bazohet vetém né programet e detoksikimit ku
pérdoren barna nga Lista e Barnave Esenciale. Edhe pse bazuar né kété listé kujdesi
shéndetésor dhe trajtimi me barna (p.sh. detoksikimi) ofrohet falas, né praktiké
pacientét fémijé dhe té moshuar trajtohen pa pagesé, pérderisa té rriturit duhet té
paguajné né shumén prej 5 euro né dité pér géndrim deri né dy jave.

Psikiatrit dhe mjekét pediatér né spitale, nuk kané kapacitete adekuate pér té trajtuar
fémijét gé jané viktima té abuzimit me narkotiké dhe nuk kané burimet e nevojshme
(ekipin multidisiplinar, repartet ose klinikat e ndara) pér zbatimin e planeve dhe
programeve pérkatése pér rehabilitim. Pér shkak té mungesés sé& burimeve té
nevojshme, ata nuk mund té mbéshtesin prindérit ose kujdestarét pér t'u marré me
fémijét viktima té abuzimit me narkotiké. Si pérfundim, né thelb nuk ka shérbime té
vecanta pér identifimin, rehabilitimin fizik, psikologjik dhe reintegrimin social gé
mbéshtesin fémijét gqé jané viktima té abuzimit me narkotiké. Poashtu ka mungesé té
shérbimeve mobile né komunitet té cilat do té mundésonin testimin dhe idenfikimin e
rasteve.

0OJQ Labyrinth éshté e vetmja OJQ lokale e licencuar nga MSH pér té trajtuar
personat me varési nga drogat. Shérbimet e ofruara nga kjo OJQ nuk sponsorizohen
nga shteti dhe OJQ Labyrinth nuk éshté né gjendje té mbulojé té gjitha nevojat.

Mangési tjetér e sistemit gé kontribuon né llogaridhénie té ulét ka té béjé me
mungesén e té dhénave té centralizuara dhe mungesén e njé baze té té dhénave né
nivel nacional mbi raportimet e rasteve té fémijéve viktima té abuzimit me narkotiké.

Fémijét né Kosové jané té ekspozuar dhe té rrezikuar edhe nga pirja e duhanit, gofté
ajo aktive apo pasive. FEémijét e ekspozuar ndaj pirjes pasive té duhanit né familje
apo ambiente té tjera té mbyllura kané njé rrezik mé té madh té marrjes sé
infeksioneve dhe sémundjeve té mushkérive, duke pérfshiré bronkitin, pneumoniné si
dhe sémundjet kardiovaskulare. Edhe pse né vitin 2008 Kosova ka miratuar Ligjin pér
Kontrollin e Duhanit, qytetarét e Kosovés né masé té madhe e shkelin kété Ligj. Ligji i
duhanit nuk respektohet né shumé prej lokaleve afariste, duke pérfshiré kétu edhe
lokalet ushqgimore né aférsi té shkollave té cilat frekuentohen né vazhdimési nga
fémijét.

Njé shgetésim tjetér pér shéndetin e fémijéve né Kosové, pérbén edhe konsumimi i
pijeve energjike. Pijet energjike né tregun né Kosové jané nga mé té ndryshmet dhe i
shiten ¢dokujt pavarésisht moshés. Pijet energjike pérmbajné kafeiné dhe stimulues
té zemrés, gé jo vetém nuk jané té nevojshme pér fémijét, por pérkundrazi, jané té
démshme, mund té c¢rregullojné ritmin e zemrés, si dhe té ndikojné né shkaktimin e
problemeve té tjera shéndetésore. Kosova éshté njéra ndér vendet e cila ende nuk ka
ndonjé bazé ligjore pér ndalimin, sanksionimin e shitjes dhe pérdorimit té pijeve
energjike tek fémijét.

Poashtu, shgetésues mbetet rregullimi ligjor né kuadér té Kodit Penal té Kosovés i cili
ndéshkon shitjen dhe shérbimin e pijeve alkoolike pér personat nén moshén 16 vjet,
pérderisa sipas legjislacionit né Kosové fémijé konsiderohen personat deri né
moshén 18 vjet.

REKOMANDIME:

ﬂ Ministria e Shéndetésisé rekomandohet té vendosé si prioritet mbrojtjen e
fémijéve viktima té abuzimit me narkotiké népérmjet fuqizimit té shérbimeve té
rehabilitimit né kuadér té QKUK dhe spitaleve rajonale si dhe zhvillimit té skemés
sé géndrueshme té financimit dhe blerjes sé& shérbimeve té ofruara nga
organizatat jo qeveritare pér ofrimin e shérbimeve pér fémijét viktima té abuzimit
me narkotiké né komuna né ményré qé kéto shérbime té jené mé té gasshme dhe
meé afér pér personat né nevojé.

n Fuqgizimi i shérbimeve té trajtimit dhe rehabilitimit né kuadér té QKUK pérmes
Krijimit té njé njésie té vecanté vetém pér fémijé. Kjo njési duhet té ofrojé ambient
migésor dhe té sigurté pér trajtimin e fémijéve viktima té abuzimit me narkotiké.

u Zhvillimi i masave dhe programeve pér parandalimin e pérdorimit té drogave dhe
duhanit nga fémijét. Organizimi i ekipeve mobile né komunitet pér identifikim,
testim dhe mbéshtetje té rasteve té fémijéve viktima té abuzimit me narkotiké.

ﬂ Ofrimi i shérbimeve profesionale té trajtimit dhe rehabilitimit t& miturve, pérdorues
té drogave né gendrén edukuese korrektuese pér té mitur.

ﬂ Ministria e Shéndetésisé duhet té krijojé mekanizma té qéndrueshém pér
mbledhjen e té dhénave né nivel komunal dhe gendror né ményré qé té gjenerojé
té dhéna té sakta dhe té géndrueshme pér numrin e fémijéve viktima té abuzimit
me narkotiké, moshén, statusin ekonomik, llojet e drogave etj. Kéto dhéna do té
ndihmonin né njé planifikim mé adekuat té programeve dhe shérbimeve
pérkatése.

ﬂ Rritja e monitorimit dhe inspektimit té pirjes sé duhanit né té gjitha ambientet e
ndaluara me ligj.

ﬂ Zhvillimi apo sponsorizimi i fushatave vetédijesuese pér ndérgjegjésimin e masés
pér démet qé shkakton konsumimi i drogave, pirja e duhanit, sidomos tek fémijét.

ﬂ Rregullimi i kornizés ligjore gé ndalon shitjen dhe konsumimin e alkoolit dhe
pijeve energjike pér personat nén moshén 18 vjec.



Mbrojtja e shéndetit mendor té fémijéve

Pandemia globale Covid-19, prej mé shumé se njé viti ka shkaktuar njé paralizé té
shumé sferave té jetés, me ndryshime radikale e té€ menjéhershme né ményrén e
jetesés toné. Kjo situaté e jashtézakonshme, shoqgéruar me pasiguriné totale pér té
nesérmen, privimin e pjesshém té lirisé, ndarjen nga njerézit e dashur dhe
ndérprerjen e detyruar té aktiviteteve té pérditshme, ka prodhuar shqetésim, ankth e
traumé tek cdo individ, mbi té gjitha tek fémijét.

Ndérprerja e mésimit ishte njé ndér faktorét kryesor té cilét shkaktuan kaos né jetét e
fémijéve e ndér té tjera ngjallén friké e pasiguri mes tyre. Ndérprerja e mésimit né
Mars 2020, ishte e detyrueshme dhe e pérshpejtuar si pasojé e shpérthimit té
pandemisé, duke mos |éné asnjé hapésiré pér ta béré procesin mé gradual e té
pranueshém pér fémijét.

Bazuar né té dhénat e MICS, tek fusha “Funksionimi i fémijéve”, ankthi u raportua si
sfera kryesore e véshtirésisé funksionale tek fémijét e moshés 5-17 vjecare: 5%
ndérmjet fémijéve né popullatén e pérgjithshme dhe 6% ndérmjet fémijéve gé jetojné
né komunitetet Rom, Ashkali dhe Egjiptian. Vlen té pérmendet gqé té dhénat e
meésipérme tregojné gjendjen para pandemsisé, pérderisa nuk ka té dhéna dhe
hulumtime pér shéndetin mendor té fémijéve gjaté pandemisé.

Shéndeti mendor éshté njé nga objektivét né kuadér té Strategjisé Sektoriale té
Ministrisé sé& Shéndetésisé. Poashtu, Qeveria né Dhjetor 2020 ka miratuar Planin e
Veprimit pér Shéndetin Mendor pérgjaté pandemisé Covid— 19. Ky Plan i Veprimit
ende nuk ka gjetur zbatim né praktiké.

REKOMANDIME:

ﬂ Mbéshtetja me burime shtesé e Qendrés pér Fémijé dhe Adoleshenté né kuadér
té Klinikés sé Psikiatrisé né SHSKUK dhe strukturave ekzistuese té shtaté
Qendrave regjionale té shéndetit mendor pér identifikimin dhe mbéshtetjen e
fémijéve dhe familjeve qé kané nevojé pér shérbime té specializuara té shéndetit
mendor.

ﬂ Integrimi i shérbimeve té shéndetit mendor né shkolla pérmes angazhimi té stafit
profesional, sikurse angazhimi i psikologéve. Integrimi i shérbimeve té shéndetit
mendor me shérbime sociale né menaxhimin e rasteve.

ﬂ Vetédijesimi dhe avokimi drejt familjeve me géllim zvogélimin e stigmés dhe
promovimin e kujdesit dhe mbrojtjes sé shéndetit mendor té fémijéve.

ﬂ Hulumtim mbi ndikimin e pandemisé Covid-19 né shéndetin mendor té fémijéve,
me qéllim té planifikimit té ofrimit té shérbimeve.



Mbrojtja e fémijéve nga ndotja e ajrit

Viteve té fundit gytetarét e Kosovés po pérballen me problemin e ndotjes sé ajrit,
sidomos né zonat urbane. Fémijét jané pjesa mé e atakuar nga démet shéndetésore
fizike dhe psikologjike qé shkakton ndotja e ajrit. Sipas matjes sé& ndotjes sé ajrit né
Kosové, té béré nga Ambasada e SHBA-s&, né vitet e fundit gjendja ka gené
alarmuese, ku indeksi ka shénuar njé vleré mé té larté se 500 pg/ms3, e cila
konsiderohet si vieré shqetésuese sipas Organizatés Botérore té Shéndetésisé.”

Sipas té dhénave té Bankés Botérore, éshté vlerésuar gqé ndotja e ajrit né Kosové
shkakton 852 vdekje té parakohshme, 318 raste té reja té bronkitit kronik, 605 raste
té pranuara né spital dhe 11,900 vizita emergjente né ¢do vit.

Studimet e fundit tregojné se personat gé kané qené mé té ekspozuar gjaté fémijérisé
Sé tyre né ajér té ndotur kané prirje pér té pasur ngecje né zhvillim fizik dhe
psikologjik gjaté jetés sé tyre. Konkretisht, ekspozimi né ajér té ndotur ndikon né
ményré negative né zhvillimin e trurit té fémijés, kujtesén, bashkéveprimet sociale
dhe pérvetésimin e shkathtésive né pérgjithési. Kjo automatikisht vé né disavantazh
fémijét qé rriten né mjedise té tilla. Pérvec fémijéve, ndotja e ajrit mund té shkaktojé
déme té médha edhe tek graté shtatzéna. Ekspozimi i nénés ndaj ndotjes sé ajrit
mund té shkaktojé abort, lindje té parakohshme, peshé té ulét té fémijés sé
sapolindur etj.12

Sipas Strategjisé sé Cilésisé sé Ajrit 2013-2021, e aprovuar né vitin 2013 nga
Ministria e Mjedisit dhe Planifikimit Hapésinor, ndotés kryesor té ajrit né Kosové jané:
Termocentralet, mihjet, komplekset industriale, sistemet pér ngrohje gendrore,
prodhimi i bazés sé& asfaltit, transporti, bujgésia, etj. Gjithsesi, nga faktorét e
identifikuar konsiderohet se shkaktarét mé té médhenj jané ményra e ngrohjes,
prodhimi i energjisé dhe lirimi i gazrave nga mjetet e transportit.”

u Instituti GAP “Shkaqget e ndotjes sé ajrit né Prishtiné, https://www.institutigap.org/documents/69660_ShkaqgeteNdotjesseAjritnePrishtine.pdf

2 Impact of Air Pollution on health and measures to reduce exposures in Kosovo, UNICEF.

13 Ministria e Mjedisit dhe Planifikimit Hapésinor, Strategjia pér cilésiné e ajrit, 2013 http:/www.kryeministri-

ks.net/repository/docs/Strategjia_per_cilesine_e_Ajrit___23__Dhjetor_2013_shqip[1]F.PDF


https://www.institutigap.org/documents/69660_ShkaqeteNdotjesseAjritnePrishtine.pdf
http://www.kryeministri-ks.net/repository/docs/Strategjia_per_cilesine_e_Ajrit___23__Dhjetor_2013_shqip%5b1%5dF.PDF

Pérvec késaj, ajri i ndotur né ambiente té jashtme, nuk mbetet i vetmi shqetésim.
Ambientet e brendshme té shkollave nuk plotésojné standardet pér ventilim té ajrit.
Né komunat ku ndértohen shkollat e reja, duhet té merret parasysh ventilimi dhe
jonizimi i ajrit brenda né ményré gé fémijét t& mbrohen nga ndotja e ajrit. Né njé
planifikim afatmesém, Ministria e Shéndetésisé dhe ministrité e tjera pérkatése duhet
té parashohin pastrimin e ajrit brenda shkollave pérmes sigurimit té pajisjeve pér
pastrim té ajrit, sidomos gjaté muajve té dimrit.

Shteti i Kosovés nuk ka zhvilluar ndonjé hap pér té pérmirésuar teknologjiné pér
pérmirésimin e ajrit né Kosové. Madje, nuk ka ndonjé fushaté vetédijesimi se si
teknologjia mund té kontribuojé né mbrojtjen e ajrit dhe shéndetit njékohésisht,
ndérkohé gé investimi i Qeverisé né kété segment éshté i fundit né vijat buxhetore.
Né Kosové mungon informimi dhe vetédijesimi i publikut pér sémundjet e shkaktuara
nga ndotja e ajrit, parandalimin dhe trajtimin e tyre. | vetmi institucion né vend gé ka
béré thirrje né ményré periodike pér vetédijesimin e qytetaréve né mbrojtjen e
ambientit éshté Instituti i Shéndetésisé Publike.

REKOMANDIME:

:] Té zhvillohen hulumtime té bazuara né té dhéna lidhur me ndikimin e ajrit té
ndotur né shéndet, me fokus fémijét. Té béhen hulumtime té vendeve me
problematiké té njéjté dhe pérshtatje té modeleve efektive sipas kontekstit.

Ministria e Shéndetésisé té ndajé buxhet pér programet qé kané pér géllim
n parandalimin e ndotjes sé& ajrit né Kosové dhe mbrojtjen e shéndetit té
fémijéve nga ndotja e ajrit.

ﬂ Sigurimi i té dhénave té sakta mbi ndotésit kryesoré té ajrit né Kosové né
bashképunim mé Ministriné e Mjedisit, Planifikimit Hapésinor dhe
Infrastrukturés dhe né bazé té té gjeturave, zhvillimi i njé plani té veprimit pér
té planifikuar pérmirésimin e ajrit né Kosoveé.



ﬂ Zhvillimi i fushatave té vetédijesimit mbi démet qé shkakton ndotja e ajrit,
sidomos tek fémijét si dhe masat pér mbrojtjen e shéndetit nga ajri i ndotur.
Zhvillimi i fushatave té vetédijesimit mbi ndalimin e pérdorimit té théngjillit si
burim pér ngrohje gjaté dimrit. Zhvillimi i fushatave té vetédijesimit né shkolla
pér fémijét me géllim té edukimit té tyre mbi ruajtjen e ambientit.

[: Sigurimi i pajisjeve pér jonizim dhe ventilimi té ajrit né shkolla.

Furnizimi me barna dhe Lista e Barnave

Esenciale

Né vazhdimési raportohet pér mungesé té barnave, infuzioneve dhe materialeve té
tijera né Qendrén Klinike Universitare té Kosovés — QKUK, spitalet rajonale dhe né
kujdesin parésor. Mungesa e terapisé sé nevojshme pér fémijét né nevojé pér
terapiné pérkatése, mund té sjellé pasoja fatale pér fémijét dhe shéndetin e tyre. Sa i
pérket mungesés sé barnave, jo rrallé heré pacientét detyrohen t'i blejné veté edhe
materialet mé esenciale, duke filluar prej epruvetave pér testimin e gjakut, fashot e
deri tek tretjet fiziologjike.

Krahas materialeve shpenzuese bazike, jashtézakonisht shgetésuese mbetet edhe
mungesa e barnave nga lista esenciale pa té cilat fémijét nuk mund té mbijetojné.
Kétu hyn insulina e cila edhe pse figuron si bar né listén e barnave esenciale, heré
pas here ka mungesé né praktiké. Né kéto raste, jo té gjitha familjet kané mundési té
blejné insulinén pér shkak té gjendjes sé rénduar financiare.

Edhe me medikamentin surfakant pa té cilin foshnjat e lindura para kohe mund té
vdesin, ka probleme té heré pas hershme sa i pérket furnizimit té rregullt. Prej vitesh
tashmé, medikamentin surfakant e siguron organizata anétare e KOMF, Aksioni pér
Néna dhe Fémijé pér Klinikén e Neonatologjisé. Mirépo, né raste té caktuara ka
periudha gé mbesin té pambuluara me furnizim me kété medikament dhe si pasojé
Klinika e Nenonatologjisé mbetet pa té, duke rrezikuar seriozisht jetét e foshnjave té
lindura para kohe. Medikamenti surfakant nuk éshté né kuadér té Listés sé Barnave
Esenciale. KOMF propozon gé edhe medikamentet qé sigurohen nga donatorét, té
pérfshihen né njé pérqgindje té caktuar né kuadér té Listés sé Barnave Esenciale, né
meényré gé mos té keté mungesa. Pér shembull, né rastin e barit surfakant, 90% té
sigurohet nga donatorét dhe 10% té sigurohet pérmes Listés sé Barnave Esenciale.

Poashtu, mbetet problematik mos-furnizimi me terapi nga Lista e Barnave Esenciale
pér fémijét me fibrozé cistike, e cila hyn tek sémundjet e rralla.



25

REKOMANDIME:

ﬂ Ministria e Shéndetésisé duhet té ndérmarré veprimet e nevojshme pér sigurimin
e géndrueshém té barnave né QKUK dhe spitalet rajonale, pér té garantuar gé
barnat esenciale t¢ mos mungojné asnjéheré. Mungesa e barnave té nevojshme
pér fémijét mund té sjellé pasoja té médha pér shéndetin e tyre, té cilat mund té
jené dhe vdekjeprurése.

n Té sigurohet insulina si bar esencial, né cdo kohé, pér té gjithé fémijét me diabet.

ﬂ Rishikimi i Listés sé Barnave Esenciale, pér té pérfshiré surfakantin dhe
medikamentet pér trajtimin e sémundjeve té rralla.



Ligji pér Sigurime Shéndetésore

Investimet né sektorin e shéndetésisé né Kosové jané jashtézakonisht té uléta, madje
mé té ulétat né rajon. Konsiderohet se 86% e pacientéve paguajné pér barna, 59,5%
pér bashképagesa, 33,4% pér materiale mjekésore, 31,9% pér konsultime (duke
pérfshiré edhe sektorin privat), 17.3% pér c¢éshtje té tjera dhe 10% pér ushqim.
Gjithsej, 88.4% e té gjithé pacientéve té cilét kérkojné kujdes né institucione
shéndetésore kané paguar nga xhepi.* Njé pjesé e konsiderueshme e qgytetaréve nuk
kané qgasje té mjaftueshme né kujdesin shéndetésor pér shkak té pagesave té larta
pér ilace, nga xhepi i tyre. Kjo éshté akoma mé problematike, duke patur parasysh gé
22% e fémijéve né Kosoveé jetojné né varféri, pérderisa 7% prej tyre, jetojné né varféri
ekstreme.”

Edhe pse Ligji Nr. 04/L-249 pér Sigurime Shéndetésore éshté miratuar né vitin 2014,
Ky Ligj asnjéheré nuk ka hyré né fuqi. Né Planin Legjislativ té Zyrés sé Kryeministrit
té Kosovés pér vitin 2021, éshté paraparé qé Projektligji pér ndryshimin dhe
plotésimin e Ligjit Nr. 04/L-249 pér Sigurime Shéndetésore, té béhet deri mé 30
Néntor 2021. Kjo nuk ka ndodhur dhe ky Projektligj éshté shtyer pér vitin 2022. Ligji
pér Sigurime Shéndetésore né fuqi parasheh gé ndér personat e liruar nga pagesa e
premiumit dhe bashkéfinancimi té jené edhe familjet qé jetojné né varféri, fémijét né
kujdes institucional (fémijét né kujdestari), fémijét viktima té dhunés dhe trafikimit.

Duke patur parasysh ndikimin gé do keté tek sidomos tek fémijét e cenueshém hyrja
né fuqi e Ligjit pér Sigurime Shéndetésore, Ministria e Shéndetésisé duhet gé sa mé
paré té procedojé pér miratim Ligjin pér Sigurime Shéndetésore.

14 Publikim “A po realizohet e drejta ime pér shéndetin mé té miré?”, KOMF, 2017

15 Strategjia Sektoriale e Ministrisé sé Shéndetésisé 2017 — 2021

REKOMANDIME:

[: Miratimi dhe hyrja né fuqi sa mé paré e Ligjit Nr. 04/L-249 pér Shérbime
Shéndetésore.

ﬂ Té sigurohet gé edhe Ligji i ri pér Sigurime Shéndetésore té parashohé& qé ndér
personat e liruar nga pagesa e premiumit dhe bashkéfinancimi té jené edhe
familjet gé jetojné né varféri, fémijét né kujdes institucional (fémijét né kujdestari)
dhe fémijét tjeré té cenueshém sikurse fémijét viktima té dhunés, trafikimit etj.

ﬂ Té parashihen incentivat né bazé té performancés pér institucionet shéndetésore.
P.sh. ato institucione shéndetésore gé tregojné rezultate mé té mira né lidhje me
shéndetin e nénave dhe fémijéve, té pranojné mé shume buxhet né formé te
incentives. Kjo menyré éshté treguar e suksesshme né vende té ndryshme dhe
ka ndikuar né rritjen e cilésisé né institucionet shéndetésore.



Integrimi | shérbimeve shéndetésore me

shérbimet arsimore dhe sociale

Sipas raporteve dhe studimeve né Kosové, shérbimet pér mbrojtjen e fémijéve nuk
jané té integruara mes sektoréve gé prekin té drejtat e fémijéve. Kétu hyjné
shérbimet shéndetésore, sociale dhe arsimore. Pé&r integrimin e shérbimeve
shéndetésore me shérbimet arsimore dhe sociale, ofrohen dy alternativa. Alternativa
e paré éshté pérmes punésimit apo kontraktimit t& profesionistéve shéndetésor né
kuadér té institucioneve arsimore dhe sociale. Alternativa e dyté, e cila ka kosto mé
té ulét éshté ofrimi i shérbimeve shéndetésore né institucionet arsimore dhe sociale
nga personeli shéndetésor ekzistues, pérmes vizitave shéndetésore né shkolla.

Pérmes integrimit té shérbimeve, fémijéve do tu mundésohej marrja e shérbimeve
shéndetésore, skriningu pér shéndetin e tyre si dhe edukimi shéndetésor. Njé model i
tillé éshté skriningu i shéndetit té fémijéve pérmes vizitave shéndetésore né
institucione parashkollore, né shkollé, né institucione té kujdesit social si dhe pérmes
vizitave né shtépi.

REKOMANDIME:

ﬂ Ministria e Shéndetésisé rekomandohet té integrojé shérbimet shéndetésore me
shérbimet arsimore dhe sociale. Integrimi i shérbimeve duhet té fugizohet pérmes
bazés ligjore né Ligjin nr. 06/L-084 pér Shéndetési, duke pasuar edhe né akte
nénligjore, krijimit té protokolleve integruese pér referim dhe trajtim té rasteve.

ﬂ Zhvillimi dhe rritja e praktikave té integrimit t& shérbimeve shéndetésore né
institucionet arsimore dhe sociale. Njé model i rekomanduar éshté realizimi i
vizitave té personelit shéndetésor né institucionet arsimore dhe institucionet e
kujdesit social pér té béré skriningun e shéndetit té& fémijéve.



Blerja e shérbimeve shéndetésore nga

sektori jo geveritar dhe privat

Aktualisht, Ministria e Shéndetésisé dhe komunat nuk kané zhvilluar njé skemé té
géndrueshme pér blerjen e shérbimeve nga sektori jo-geveritar dhe privat. Mbéshtetja
nga MSH dhe komunat béhet pérmes subvencionimit, e cila nuk konsiderohet si formé
e pérshtatshme dhe e géndrueshme pér financimin e shérbimeve dhe programeve.

Ministria e Shéndetésisé thirrjen e fundit publike pér subvencionimin e projekteve té
0JQ-ve né fushén e promovimit té shéndetit té nénés dhe fémijés, e kishte shpallur
né vitin 2019. Shuma maksimale e mbéshtetjes financiare pér njé projekt ishte 15,000
Euro, ndérsa periudha e zbatimit té projektit ishte maksimumi 12 muaj. Ndérkaq, sa i
pérket vitit 2020 dhe 2021, MSH nuk ka shpallur thirrje pér mbéshtetjen e projekteve
té 0JQ-ve.

Shuma e ndaré pér projektet e OJQ-ve konsiderohet e pamjaftueshme pér té
plotésuar nevojat e pérfituesve dhe nevojat pér zbatim té programeve. Organizatat né
fushén e shéndetésisé shprehen gé buxheti nuk mbulon nevojat reale si dhe
kohézgjatja e projekteve té mbéshtetura nga MSH éshté shumé e shkurtér duke mos
siguruar géndrueshmériné e programeve dhe shérbimeve.

Kohézgjatja e shkurtér e thirrjeve té publikuara dhe zbrazétité kohore mes thirrjeve
pér subvencionim, shkaktojné véshtirési né funksionimin organizatave né fushén e
shéndetésisé. KOMF konsideron gé forma mé e duhur dhe mé e géndrueshme e
financimit éshté pérmes blerjes sé shérbimeve dhe jo pérmes subvencionimit.
Kohézgjatja e projekteve pérmes blerjes sé shérbimeve duhet té jeté tre vjecare, pér
té siguruar késhtu funksionim té géndrueshém té programeve dhe shérbimeve.

Po ashtu thirrjet nuk jané té bazuara né nevojat reale, duke gené se Ministria e
Shéndetésisé dhe as komunat nuk kané béré njé vlerésim paraprak té nevojave dhe
prioriteteve pér ndérhyrje.

REKOMANDIME:

ﬂ Krijimi i njé skeme té géndrueshme nga Ministria e Shéndetésisé dhe komunat
pér kontraktimin/blerjen e shérbimeve nga sektori jo geveritar dhe privat.

ﬂ Ministria e Shéndetésisé dhe komunat duhet té rrisin pragun e minimumit té
financimit pér shérbimet dhe programet e kontraktuara nga sektori jo geveritar né
meényré gé zbatimi i programeve té jeté efektiv.

ﬂ Kontraktimi duhet té béhet né emér té blerjes sé shérbimeve né ményré qé té
sigurohet financim i géndrueshém dhe afatgjaté. Ofrimi i mbéshtetjes pérmes
subvencioneve nuk éshté i géndrueshém dhe nuk konsiderohet si forma mé e
pérshtatshme e financimit té shérbimeve té sektorit jo geveritar.

ﬂ Thirrjet pér financimin e shérbimeve dhe programeve, duhet té shpallen né
periudha tre vjecare, né ményré gé té eleminohen zbrazétité kohore té krijuara
mes thirrjeve.

ﬂ Ministria e Shéndetésisé dhe komunat duhet té béjné vlerésim té nevojave dhe
prioriteteve pér ndérhyrje para shpalljeve té thirrjeve pér blerjen e shérbimeve
nga sektori jo geveritar.

n Ministria e Shéndetésisé dhe komunat duhet té lidhin kontrata me organizatat jo

geveritare té déshmuara me pérvojén dhe profesionalizimin e tyre né ofrimin dhe
zhvillimin e shérbimeve dhe programeve shéndetésore.
Shénim: Né kuadér té thirrjeve publike pér financim, organizatat ofruese té
shérbimeve direkte duhet té jené té licencuara. Licencimi nuk duhet té jeté kusht
pér organizatat té cilat ofrojné programe pér edukim shéndetésor, avokim,
monitorim, vetédijesim dhe ngritje té kapaciteteve.






Organizatat anétare té KOMF:

Asociacioni pér Trajnime Sociale, Hulumtime dhe Avokim — ASTRA,
Aksioni pér Néna dhe Fémijé — AMC, Balkan Sunflowers Kosova,
Childproof/CIPOF, Education Comes First — ECF, Iniciativa 6,
Organizata Rinore Akti — Ora, Organizata pér Fémijét pa Kujdes
Prindéror — OFAP, OPFAKKQOS, Programi pér té Drejtat Civile —
CRP/K, PL4Y International, Qendra pér Arsim e Kosovés — KEC,
Qendra e Kujdesit Ditor PEMA, Qendra pér Mbrojtjen e Viktimave
dhe Parandalimin e Trafikimit té Qenieve Njerézore — MVPT,
Qendra pér Studime té Avancuara — FIT, Qendra Kosovare pér
Rehabilitimin e té Mbijetuarve té Torturés — QKRMT, Save the
Children, SOS Fshatrat e Fémijéve Kosové, Shpresa dhe Shtépi pér
Fémijét Kosové — SDSF, Shogata e té Drejtave té Pacientéve né
Kosové — PRAK Kosova, Shoqgata e Paraplegjikéve dhe e Paralizés
sé Fémijéve té Kosovés — HANDIKOS, Terre des hommes, The
Ideas Partnership, VoRAE, World Vision, Public Organization for
Local Initiatives and Supports - POLIS, Network of Peace
Movement — NOPM, Qendra Sociale — Edukative SOS Kopshti,
Nevo Koncepti, Qendra Labyrinth, Rrjeti | Edukatoréve
Bashkémoshataré (PEN), Down Syndrome Kosova, Shogata
Autizmi Prishtiné, Handikos Gjakové dhe Handikos Ferizaj.

Koalicioni i OJQ-ve pér Mbrojtjen e Fémijéve

Rr. Zenel Salihu, OB.1 HY.1 K.3 No0.16, 10000 Prishtiné, Kosové
Tel: +383 (0) 38 220 287

Email: Info@komfkosova.org

